
				এই পৃষ্ঠাটোৰ বৈধকৰণ হৈছে
৩৩
দিহানামৰ সম্ভাৰ





সমস্তে পুণ্যৰ ফল কীৰ্ত্তনতে পাৰে,

মিলিবে মুকুতি আহি হৰি নাম গাৱে।

সদা নাম লৱন্তে বাসনা হোৱে ক্ষয়,

পুণ্যৱন্ত হোৱে যেৱে বৈৰাগ্য মিলয়।

এতেকে ভকতে কৰে সদায়ে স্মৰণ,

কাইলো সমস্ত কথা নামৰ লক্ষণ।







ভাঙনি ঘোষাঃ-






কীৰ্ত্তন মানে গুৰুৰ মূৰ্ত্তি

দশমতে দেৱ হে,

নাম ঘোষাই নামৰ মূৰ্ত্তি

ৰত্নাৱলী ভকত হে॥







পদঃ-






গুৰু শঙ্কৰৰ পদে কৰো নমস্কাৰ।

বান্ধৱ মাধৱৰ পদে কৰো নমস্কাৰ॥

লোকৰ কল্যাণ হেতু ভৈলা অৱতাৰ।

ৰাম নাম মহা মন্ত্ৰ কৰিলা প্ৰচাৰ॥

শুদ্ধ ৰূপে নাম ধৰ্ম্ম প্ৰচাৰ কৰিলা।

শৰণ-ভজন দুই মালা ভকতক দিলা॥

তিনিসন্ধ্যা গুৰু সেৱা কৰে যিটোজনে।

গুৰু কৃপাহন্তে তত্ব মিলয় সিজন॥

অশেষত আছে গুৰু সংসাৰ ভিতৰ।

নামদাতা গুৰু সবাসাতে শ্ৰেষ্ঠতৰ॥

